
Shri Skandamata Ashtakam

ஶ்ரீஸ்கந்த³மாதுரஷ்டகம்

ஸ்கந்த³ஸ்ய ஜநநீம் வந்தே³ பத்³மஹஸ்தாம் மநோஹராம் ।
ஸிம்ஹாரூடா⁴ம் சதுர்பா³ஹும் ஸ்கந்த³மாதரமம்பி³காம் ॥ 1॥
பத்³மாஸநஸ்தி²தாம் தே³வீம் பத்³மபுஷ்பவிபூ⁴ஷிதாம் ।
பத்³மப்ரியாமஹம் வந்தே³ஸ்கந்த³மாதரமம்பி³காம் ॥ 2॥
கௌ³ரவர்ணாம் மஹாதே³வீம் வாத்ஸல்யாம்ரு’தவர்ஷிணீம் ।
ஸர்வதே³வஸமாராத்⁴யாம் ஸ்கந்த³மாதரமம்பி³காம் ॥ 3॥
ஸிம்ஹவாஹாம் ஶிவாம் ஶாந்தாம் ஸர்வமங்க³ளதா³யிநீம் ।
ப⁴க்தாபீ⁴ஷ்டப்ரதா³ம் வந்தே³ ஸ்கந்த³மாதரமம்பி³காம் ॥ 4॥
ஜக³த்³தா⁴த்ரீம் மஹாகௌ³ரீம் ஸர்வலோகஹிதே ரதாம் ।
ஸர்வபாபஹராம் நௌமி ஸ்கந்த³மாதரமம்பி³காம் ॥ 5॥
ஜ்ஞாநஶக்திப்ரதா³ம் நித்யம் மோக்ஷமார்க³ப்ரத³ர்ஶிநீம் ।
ஸம்ஸாரப⁴யஸம்ஹர்த்ரீம் வந்தே³ தாம் ப⁴யநாஶிநீம் ॥ 6॥
ஆரோக்³யம் ஸம்பத³ம் ஸௌக்²யம் தே³ஹி மே பரமேஶ்வரி ।
ஜ்ஞாநவிஜ்ஞாநஸித்³த்⁴யர்த²ம் ஸ்தௌமி கைலாஸவாஸிநீம் ॥ 7॥
ஸ்கந்த³ம் பாலயஸே நித்யம் ப⁴க்தாநாம் ப⁴யஹாரிணி ।
கருணாம்ரு’தஸம்பூர்ணே ஸ்கந்த³மாதரமாஶ்ரயே ॥ 8॥
இதி ப்ரதீ³ப்தநந்த³ஶர்மவிரசிதம் ஶ்ரீஸ்கந்த³மாதுரஷ்டகம் ஸம்பூர்ணம் ।

